
INTERNACIONAL

Analise da segunda volta das eleccidns
rexionais francesas do 28-M

Descripcion

Distinguen alglns constitucionalistas en diferenciar claramente entre ddas constitucions. A primeira, a constitucién que se
di "formal", é aquela que, xeralmente, ainda que non sempre, adoita a forma dun texto legal que ocupa o cerne do sistema
politico dun pais (por exemplo, a Constitucion espafiola de 1978, a Lei Fundamental de Bonn Grundgesetz alemana de
1949 ou o Bill of Rights norteamericano de 1789). A segunda é a que se chama constitucion "material” e, a diferencia da
primeira, resulta irreductible a unha expresién xuridica calesquera, pois, por mais que a enxefieria constitucional progrese
enormemente, a complexidade das sociedades humanas, asi como o conxunto de relacions de poder que estas
comprenden, sempre remata escapando & sUa constitucionalizacion. Asi aconteceu desde que Hammurabi redactara o seu
célebre cddigo ala por 1753 (a.C.) até os nosos dias e non semella que esta fuga no tempo vaia ter unha fin inmediata.

De feito, un dos datos mais significativos do constitucionalismo europeo-occidental na Era da Globalizacion, xustamente,
esté a ser o distanciamento crecente entre as constitucions materiais e formais das distintas expresions histérico-concretas
da forma-Estado. Basta con ollar para as principais potencias europeas e resulta doado constatar como, logo da
reestructuracion que lle puxo fin ao fordismo a finais dos anos setenta, a distancia entre as constitucions material e formal
de todos estes paises non deixou de medrar. Algunhas das grandes tendencias que evidencian esta crise constitucional
sen precedentes desde os anos de entreguerras pasaron desapercibidas durante bastantes anos. Porén, dun tempo a esta
parte semellan ter escapado definitivamente ao control dos mellores constitucionalistas. Asi, se atendemos & configuracion
do corpo politico da forma-Estado, as diversas "segregacions raciais" e "Appartheids" que noutros tempos parecian unha
aberracion, adquiren agora carta de natureza baixo a forma de leis de estranxeiria e politicas de migracion claramente
orientadas a cercenar o caracter universal da cidadania. Mais polo que a esta Ultima fai, tampouco a cousa semella estar
moito mellor: basta con observar o progreso dos indicadores do que os politdlogos liberais chaman "desafeccion politica"
para se apercibir decontado da fonda crise de lexitimidade que atravesan as chamadas democracias-occidentais.

Asi as cousas, 0s comicios rexionais e cantonais franceses do pasado domingo exemplifican a consolidacién dun novo
estado de cousas na politica gala. De feito, o principal dato politoléxico destas elecciébns non se pode obter apartires das
furnas, senon que se agocha nun sentimento secreto de fonda desconfianza face a "clase politica" por parte dunha
cidadania claramente oposta &s politicas neoliberais de maior ou menor dureza. Pouco importa se se tratar de Lionel
Jospin hai dous anos ou de Jean-Pierre Raffarin, agora, as relacions entre cidadania e goberno non son o que eran. Moi
significativamente nestas elecciéns, o antigo presidente da Republica e relator constitucional europeo, Valéry Giscard
d’Estaing, perdeu o posto que conservaba desde hai tantos anos que nin 0os mais vellos votantes o lembran. Na noite
eleitoral non fallou mesmo o caso dalguin cantén que pasou da esquerda a dereita por vez primeira desde aquel histérico
ano de 1789.

O politico deste principio de século que estamos a vivir o sabe. Neste senso, poucos datos tan reveladores como o
discurso politico da oposicién triunfadora nestas eleccions (como, por outra parte, o discurso dos socialistas espafiois hai
duas de semanas). E asi, a idea de contractualidade intrinseca ao mandato eleitoral reaparece con forza nun tempo en
gue as relaciéns entre cidadania e as respectivas opcions eleitorais se estan a guiar cada vez mais por un comportamento
tactico instrumental (ou Zweckrational, por dicilo na linguaxe weberiana), correlato das relaciéns de poder reais que operan
na sociedade. E isto acontece con total independencia dunhas opciéns politicas concretas que, a forza de someterse aos
calculos do votante meio e as esixencias mediaticas e do marketing eleitoral, tefien reducido a politica a un puro
espectaculo no que, por suposto, non fallan boas doses de cinismo e opcions politicas partidarias de fondas rexeracions
democraticas abertamente contradictorias coas praxes reais que operan no seo das organizacions partidistas e que, para
ben ou para mal, rematan sendo cofiecidas dunha cidadania madura.

Durante a semana transcorrida entre a primeira e segunda volta, analistas, publicistas e politicos en campafia recorreron a
un xogo de palabras para determinar o senso da deliberacién. Asi, insistiuse até a saciedade, estas eleccions

presentdbanse como un auténtico "raffarendum". Sobre esta pedra de toque discursiva establecéronse os termos da loita
politica que haberé ter lugar en Francia, cando menos de aco até as vindeiras elecciéns europeas. Non cabe dubida que
cada un dos actores politicos implicados na camparia esta agora a facer as stias contas cos resultados na man: o primeiro
ministro, Raffarin, estara a pensar como extraer unha prérroga do Presidente Chirac namentres que seu principal rival no
seo da UMP, o ministro do Interior, Sarkozy, estara a lamentar non ter obtido os resultados esperados en lle-de-France. Na
segunda forza da dereita, a UDF, claman xa por unha recomposicién favorabel do governo, namentres que o FN de Le Pen
se felicita por se ter mantido. Pola sGa parte, na oposicién da antiga gauche plurielle medra a excitacion polas posibilidades
de regresar ao poder e os troskistas seguramente volven a conxurarse contra a democracia burguesa. En comun, todos
saben que todo isto non durard moito mais do que tardar en chegar os vindeiros comicios. Tal é a condicién dos politicos
nos tempos de crise constitucional.

Acceso ao artigo orixinal no repositorio web 1998-2012
APARTADOSTEMATICOXEOGRAFICOS

Europa ARCHIVO
IDIOMA

Galego

Fecha de creacion
marzo 31, 2004
Campos meta

Autoria : 12252
Datapublicacion : 2004-03-31 00:00:00

Page 2
Para comprender o Mundo desde aqui, para proxectar a Galicia no contexto internacional


https://www.igadi.gal/ANTIGA/artigos/2004/rv_analise_segunda_volta_eleccions_francesas_28m.htm

